ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

1.	Ընթացիկ իրավիճակը և իրավական ակտի ընդունման անհրաժեշտությունը
Սույն որոշման նախագծի ընդունումը պայմանավորված է ՀՀ շրջակա միջավայրի նախարարության և գերմանական «ԳԻՏԵԿ ԻԳԻԲ» ՍՊԸ-ի միջև 17.12.2021թ. կնքված խորհրդատվական պայմանագրով՝ Գերմանիայի Դաշնային Հանրապետության զարգացման վարկերի (KfW) բանկի կողմից ֆինանսավորվող «Պահպանվող տարածքների աջակցման ծրագիր-Հայաստան» (ՊՏԱԾ-Հ) դրամաշնորհային ծրագրի (այսուհետ՝ Ծրագիր) ֆինանսական միջոցները ՀՀ 2025թ. պետական բյուջեի խողովակներով ուղղորդելու, ինչպես նաև ծրագրի համաֆինանսավորման մասով հարկային պարտավորությունների կարգավորման անհրաժեշտությամբ։
Ծրագրի 2024 թվականի բյուջեով նախատեսված աշխատանքները ամբողջությամբ չեն իրականացվել՝ պայմանավորված շրջակա միջավայրի նախարարության «Զանգեզուր կենսոլորտային համալիր» ՊՈԱԿ-ի վարչական շենքի կապիտալ վերանորոգման նախագծա-նախահաշվային փաստաթղթերի կազմման նպատակով մրցույթների անցկացման երկարատև գործընթացով և այլ միջոցառումների շրջանակում պայմանագրերով սահմանված ժամկետների ձգձգմամբ, որոնց կատարողական ակտերի մի մասը ներկայացվել է 2024 թվականի դեկտեմբերի վերջին։
Վերոնշյալ հանգամանքներից ելնելով՝ անհրաժեշտություն է առաջացել ապահովել այդ կատարողականների և 2025 թվականին իրականացվելիք աշխատանքների վճարումների իրականացումը։ Հաշվի առնելով 2024 թվականին արձանագրված կատարողական արդյունքները՝ կողմերի միջև ձեռք է բերվել համաձայնություն, որ Ծրագիրը կհամարվի ավարտված Պայմանագրով նախատեսված բոլոր գործողությունների ավարտից հետո։



2. Առաջարկվող կարգավորման բնույթը
	Առաջարկվում է «Պահպանվող տարածքների աջակցման ծրագիր-Հայաստան» դրամաշնորհային ծրագրի 2025 թվականի ծախսերի համար նախատեսված   1,150,455.2 հազ. դրամ գումարը ներառել Հայաստանի Հանրապետության 2025 թվականի պետական բյուջեում:
Նշված գումարից՝
· 958,712.8 հազ.դրամ (2,279․9 հազ.եվրո)՝ դրամաշնորհային միջոցներ (հաշվարկը կատարվել է 2025թ․ պետական բյուջեով սահմանված 1 եվրոյի դիմաց 420.51 ՀՀ դրամ փոխարժեքով),
·    191,742.4 հազ.դրամ՝ ԱԱՀ վճարման նպատակով համաֆինանսավորում:
Սույն առաջարկի նպատակով նախատեսվում է փոփոխություններ և լրացումներ կատարել Հայաստանի Հանրապետության 2025 թվականի պետական բյուջեի համապատասխան ցուցանիշներում, ինչպես նաև ՀՀ կառավարության 2024 թվականի դեկտեմբերի 27-ի N 2060-Ն որոշման մեջ: 
Սույն որոշման նախագծով Ծրագրի 2025 թվականի նախատեսված ծախսերի մեջ ներառված է նաև 2024 թվականից չօգտագործված և ֆինանսների նախարարության գանձապետական հաշվում առկա մնացորդային   130,686.9 հազ․դրամ գումարը։


3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։


4. Ակնկալվող արդյունքը
	Գերմանիայի Դաշնային Հանրապետության Գերմանիայի զարգացման վարկերի (KFW) բանկի կողմից ֆինանսավորովող «Պահպանվող տարածքների աջակցման ծրագիր-Հայաստան» դրամաշնորհային ծրագրի 2025 թվականի ծախսերի համար նախատեսված ֆինանսական միջոցների ներառումը ՀՀ 2025թ. պետական բյուջե։

5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտները ավելանում են 1,019,768.3 հազ. դրամով ծախսերը ավելանում են  1,150,455.2 հազ. դրամով և դեֆիցիտը՝ 130,686.9 հազ․դրամով։
6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «բնության հատուկ պահպանվող տարածքների կառավարման ռեժիմների և վերահսկողության մեխանիզմների արդյունավետության բարձրացումը, հարակից բնակավայրերի կարողությունների զարգացումը» ուղղությունից։
